
Abstract. The reflection of time in space is assigned. Because it is a fact that with the passage of time, there are

captured dreams of the reality of life. It is the same fact that human duty and loyalty are blown in this

Annotatsiya. Zamonning makonda aks etishi tayin. Chunki zamona zayli bilan jamiyat hayotidagi uzil-kesil
o‘zgarishlar ro'y berishi ayni haqiqatdir. Insonning bir-biridan go‘zal lahzalari hayot haqiqatining ushalgan
orzulari bilan bog‘liq holda kechadi. Mana shu talginda insoniy burch va sadoqgat ufurib turishi ayni haqiqatdir.
Badiiy xronotop har uchala asarda - kecha-bugun-ertaga tarzida real mohiyat kasb etishi, biografik janr
imkoniyatlarining tobora kengayib, ranginlashib borayotganini namoyon etadi.

Kalit so‘zlar: zamon, makon, memuar, polilog, monolog, tarjimon, xotira, kundaliklar, muallif nutqi, gahramon
nutqi, dialog.

DOI: https://doi.org/10.47390/SPR1342V5SI11Y2025N28

Kirish. Polifonik nutq har qanday badiiy asarda mavjud va uning ifoda shakllari ham
turlichadir. Memuarda (roviy) nutgning ifoda tarziga ko‘ra - so‘zlab berish, dialog, polilog va
monologlardan unumli foydalanilgan. Mavjud andozalar esa badiiy shaklga o‘ziga xos tarzda
jilolar bergan. M.Baxtin talginida polifoniya nazariyasi - musiqa nazariyasidan o‘zlashtirib,
badiiy asardagi personajlar giymati negizida talgin qilish “urf’ga kirishiga mustahkam zamin
yaratilgan. Prof.U.Jo‘raqulov qayd etishicha: “Polifoniyadagi har bir mustaqil ovoz odamni
bildiradi. U muallif ovozining takrori yoki aks-sadosi emas. Bu ovoz polifoniya, deb atalgan
maydonaro muallif va boshga qahramonlar qo‘shilishi, ulardan ajralib chiqishi, ularni tasdiq
yoki inkor etishi, hatto o‘zga ovozlarga qarshi isyon ko‘tarishi mumkin. Har bir ovozning o'z
dunyosi, nuqtai nazari, g‘oyasi bor. U bularning barchasini himoya qilish, polifoniya doirasida
namoyon etish va bu maydonga g‘olib yoki mag‘lub bo‘lish huquqiga ega. Qizig‘i shundaki, hatto

muallif ovozining to‘la ma’nodagi mag‘lubiyati ham boshqga ovozlar faoliyatining o‘zgarishi va
so‘nishiga olib kelmaydi. Shunga ko‘ra polifoniya, ba’zi o‘zbek adabiyotshunoslari qayd
etganlaridek, ma’'no serqatlamliligi, ko‘pma’nolilik emas. Undagi har bir ovoz bir mustaqil olam,
ulkan dunyo ichidagi dunyodir”[1,78].

Mavzuga oid adabiyotlar tahlili. Ko‘rib o‘tganimizdek, badiiy xotiranomalarda muallif
pozitsiyasi makon hamda zamonda kechuvchi har qanday voqelik qayta ishlanadi. Ular
mustaqil va tugal ovozga aylanadi. Xotirada qayta tiklanayotgan hayotning o‘zi kabi zamon
kechmishlari yangidan dunyoga keladi. Voqgelik esa bo‘lib o‘tgan. Uni ishlash, talgin va tahlil
qilish esa muallifning ijodiy konsepsiyasi bilan bevosita uyg‘unlashadi: “Yigirmanchi yillarda
Abdulla Qahhor Serafimovichning “Temir oqim” romanini tarjima qilgan ekanlar. O‘zbekiston
Davlat nashriyoti shu kitobni qayta nashr qilmoqchi bo‘lib, Abdulla Qahhorga murojaat
etganda: “O‘sha yillari men rus tilini tatalab o‘qigan edim, shuning uchun bu tarjimadan voz
kechdim”, deb nashriyotga rasmiy ravishda ariza bergan ekanlar. Nashriyot bu asar tarjimasini
menga topshirdi. “Eski tarjimangizni bering, foydalanay!”, deb Abdulla Qahhorga ko‘p yalindim,
lekin bermadilar. “Mening tarjimamdan foydalansangiz, chaynalgan ovqatni yutganday bo‘lasiz
va hech qachon sizdan yaxshi tarjimon chigmaydi. Bolaga ovgatni ham chaynab bersangiz, tishi
o‘'smay mo‘rt bo‘lib qoladi. Tarjimon ham shunaqa. Siz qo‘lingizdan kelganini qiling,
chigarolmagan joylaringizni tojikcha ifoda etib qo‘ysangiz ham mayli, keyin birgalashib
ko‘ramiz”, dedilar.

Abdulla Qahhorning talabchanligi sabab bo‘lib, men Lev Nikolayevich Tolstoyning
“Urush va tinchlik” epopeyasi tarjimasiga jur’at etdim. Ona bolasining tetapoya bo'lishi,
mustaqil gadam tashlashi uchun nechog‘liq jon kuydirsa, Abdulla Qahhor ham mening ozbek
tilini mukammal o‘rganishim, yaxshi tarjimon bo‘lishim uchun shunchalik sabr-u matonat bilan
harakat qildilar”[2,24-25].

Keltirilgan lavhada uchta mustaqil ovoz bir-biriga uyg‘unlashib, polifonik tafakkur va
nutq uslubini yuzaga chigarmoqda. Birinchi ovoz - muallif (roviy) nutqi, ikkinchi ovoz -
nashriyot direktori nutqi, uchinchi ovoz - qahramon (Qahhor) nutqi uyg‘unlashib, kop
ovozlilikni, polifonik nutqgni namoyon qilmoqda. Parchada, shuningdek, zamon xronotopi -
yigirmanchi yillar voqeligi hamda oradan o‘ttiz yil o‘tgach - tarjimonning tajriba to‘plab, kuchga
to‘lishgan, tafakkur sarhadlari kengaygan davri. Mana shu xronologik xronotop badiiy
yaxlitlikni ham ta’minlovchi, ham uyg‘unlashtiruvchi, ham zamon voqeligidan boxabar qiluvchi
ifoda mustagqilligidan iboratligi ayonlashadi. Natijada, Abdulla Qahhor fenomeni hayot
haqiqatini teranroq anglashga, jumladan, sobiq ittifoq davridagi muvozanatni to‘gri
tushunishga, o‘z-o‘zini har qanday g‘ovlardan, bo‘htonlardan himoyat qilishga bo‘lgan
intilishlarni taqqazo qiladi. Buning zamirida hayotning eng keskin, ziddiyatli, xato qilmaslik
xususidagi teran falsafiy-psixologik konsepsiyasi turganligini hech qachon yoddan
chigarmaslik lozim bo‘ladi.

Tahlil va natijalar. Benazir yozuvchi Muso Toshmuhammad o‘g‘li Oybekning har bir
yozganlarida badiiy xronotopning hayot haqgiqatini o‘ziga xos va monand tarzda inkishof
qilishda bel bog‘laganligida ko‘rinadi. Bu hagda prof. A.Rasulov shunday xotirlaydi: “Oybek
yozuvchilar uyushmasidan chiqarilib, Til va adabiyot institutidagi ishidan chetlatilganida 33
yoshda - ishlab, o‘qib-o‘rganib, ijod qilib charchamaydigan balog‘at pallasida edi. U “Antik
adabiyot xrestomatiya”ning II ikkinchi jildi tarjimasi bilan band ekan, o‘zbek xalqining millat
sifatida shakllanishi jarayonini haqqoniy aks ettirib beradigan roman konsepsiyasini ongida

yetiltirayotgan edi. San’atkor ganday asar yozmasin, baribir, shaxsiy hayotning, oilaviy
muhitning qaysidir tomonlarini ifodalaydi. Katta epik asarda yozuvchiga tanish, uning
xotirasidan o‘rin olgan voqealar, kishilar tasvirlanadi. “Qutlug’ qon” romanida tasvirlangan
voqgealar XX asrning 10-yillari o‘rtasida ro‘y beradi. Oybek davrlarni yaxshi eslaydi. Aniqrog'i,
XX asrning 10-yillari voqeligi, odamlari Oybek ijodining o‘q ildizlaridan birini belgilaydi. U
“Bobom”, “Bolalik”, “Baxtigul va Sog‘indiq”, “Ulug’ yo‘l” asarlarida shu davrni tasvirlaydi.
Demoqchimizki, Oybek ijodini o‘rganganda biografik metodni zinhor unutmaslik joiz"[3,200-
201]. Prof.A.Rasulov talginidan shuni bilish mumkinki, boshiga ketma-ket hayotiy zarbalar,
ziddiyatlar tusha boshlagan kezlarda Oybek bu yashab turgan zamonasini teran tushuna
boshlaydi. Xato va nugsonlardan o‘zini yozish orqali davolaydi. Ishsizlik, yo‘lsizlik, yo‘qchilik
Oybek psixologiyasini, hayotini tubdan o‘zgartirib yuboradi. Zarifa Saidnosirovaning
mehribonligi, kamarbastaligi, sadoqati bilan u o‘zini kuchli va irodali his giladi. Natijada bir-
birini sira takrorlamaydigan go‘zal obrazlarni yaratish yo‘liga tushadi:

“Men bu voqeani kop marta eshitgan bo‘lsam-da, Unsin to‘ti biznikiga har safar
kelganida, tag‘in bir bor so‘zlatib, eshitardim. “Sen qizga yana aytib bermasam qutulmayman,
deb kula-kula Unsin to‘ti sarguzashtini hikoya qilar edi. O‘lib, ko‘zlari yumilganda, uning oldiga
nuroniy bir chol kelgan emish. “Yur, qizim, seni olib ketgani keldim”, debdi u. Unsin to‘ti shu
cholga ergashib ketibdi. Ikkisi allaganday devor teshiklardan o‘tib, juda salobatli, oppoq soqoli
ko‘ksiga tushgan bir buzruk cholning oldiga borishibdi. “Attang, adashibsiz - debdi chol. Men
chorlaganim ayol bu emas, eltib qo‘ying!”. Ular haligi yo‘llarni qayta bosib, yana Unsin to‘ti
yotgan uyga qaytib kelibdilar. Unsin to‘ti shundan keyin qayta tirilgan ekan.

Oybek bu vogeani mendan ko‘p eshitgani uchun Yo‘Ichining singlisi obrazini yaratishda
undan foydalanishga ahd qildi. Umuman, “Qutlug’ qon” romanida tasvirlangan voqealar ham,
gahramonlar ham Oybekning ko‘nglida tug‘ilgan, yig‘ilgan bir daryo ekan, shalola bo‘lib quyildi.
Oybek romanni juda oz muddatda yozib tugatdi. [jod nashidasi bilan band bo‘lgan hayotni ham
unutgandek bo‘ldi. ijod baxti bamisoli bir quyosh bo'lib, uning hayoti va yuragiga nur to‘kib
turdi”[4,12].

Mazkur lavhada “Qutlug’ qon” romanining yozilishiga turtki bo‘lgan voqealar tasdig‘ini
topadi.

Xulosa. Xullas, hayot zarbalaridan zada bo‘lgan Oybekning iste’dod kuchi, tashqi ta’sir
natijasida - ichkaridagi isyon (tozarish) sifatida namoyon bo‘ladi. Mana shuning uchun ham
Oybek ijodida biografik talgin metodologiyasi o‘ziga xos ranglarda jilvalanadi. Oybek hayot
haqiqatini badiiy haqiqatga aylantirar ekan, eng avvalo, polifonik tafakkur sarhadlarini ham
kengaytirishga alohida e’tibor qaratadi. Obrazlarning tabiiyligini, jonliligini, botinida gandaydir
yaxshilik g‘oyasi ufurib turishini turli xil tasvirlarda talqin giladi. Buning natijasida - makon va
zamonda kechuvchi voqelik 0‘z-0‘zidan haqqoniy tarzda o‘zining barkamolligini, badiiy qiymati
o‘ziga xosligidan dalolatdir.

